
LT WA AR 0
ALICIA MEIRINO FERNANDEZ, funcionaria de carreira do Concello de Vigo, con
DNI 34.936.626), NRP 15817,.e domicilo a efectos de notificacion no Concello de
Vigo, Secretaria xeral do Pleno; ante o Pleno do Concello de Vigo comparezco e
DIGO,

No BOP de data 18.11.2019 n© 221, consta anuncio polo que se somete a
exposicion publica a aprobacion inicial do Orzamento do Concello de Vigo para a
anualidade 2020 ao obxecto de que por un prazo 15 dias os interesados poidan
examinalo e presentar reclamacions ante o Pleno.

Tras o exame do expediente do Orzamento sometido a aprobacion inicial, dentro
do prazo outorgado, presento a seguinte,

RECLAMACION

I. No Anexo de persoal no que se relacionan e valoran a totalidade dos postos de
traballo existentes na organizacion municipal, na paxina 485 do Expediente,
denominada “Retribuciéns dotacidons segundo programa” e no Programa 9200. Cof.
109. (Secretaria do Goberno Local) consta o posto XEFE/A NEGOCIADO XUNTA DE
GOBERNO LOCAL con unha retribuciéon no Complemento Especifico de 17.774,54
euros.

No mesmo Programa 9200. Cof. 110. (Secretaria xeral do Pleno) consta o posto
XEFE/A NEGOCIADO DE ACTAS DO PLENO con unha retribucién no Complemento
Especifico de 12.655,68 euros.

O Complemento Especifico do posto XEFE/A NEGOCIADO DE ACTAS (12.655,68
euros) omite o crédito necesario para o cumprimento dunha obriga esixible o
Concello de Vigo cal é a igualdade retributiva de postos de similar ou idéntico
contenido, artigos 14 e 23.2 CE.

III. Conforme ao previsto no artigo 93 da Lei 7/1985, de 2 de abril, Reguladora
das Bases de Réxime Local, LBRL, corresponde & Corporacion a fixacion da contia
global das retribuciéns complementarias, o que debera reflexarse no Orzamento
nos términos establecidos na lexislacion basica da funcion publica.

IV. O artigo 4 do Real Decreto 861/1986, de 25 de abril, polo que se establece o
réxime das retribucions dos Funcionarios de Administracion Local determina que
para a asignacion e modificaciéon do Complemento Especifico resulta necesario, con
caracter previo, a valoracion dos postos de traballo e a fixacién da sua contia en
atenciéon a@ concorrencia e a intensidade con que inciden as circunstancias que
xustifican dito complemento e de acordo cos criterios obxectivos definidos para a
catalogacion ou valoracion, unha valoracidon que ten gque realizarse na Relacion de
Postos de Traballo (RPT), non mediante a modificacién do Anexo de persoal ou do
cadro de persoal (Plantilla).

Para os fins anteriores a Corporacion ostenta dunha ampla facultade discrecional o
que non quere dicir que a sUa actuacion poida ser arbitraria. De ahi que 0s seus
acordos poidan ser obxecto de impugnacién (neste caso de reclamacion) polo
funcionario/a afectado/a cando entenda que o seu posto de traballo non ten sido
valorado correctamente ou que se tefia efectuado realizado con discriminacion

respecto doutros postos. O TS en sentenza de 1.07.1994, entre outras de
innesaria cita, ten declarado que na fixacion de complementos a Administracién
debe atender o contido do posto de traballo sendo neste sentido a sUa actuacion
regrada pese ao marxe de discrecionalidade mencionado.

O caracter obxectivo do Complemento Especifico é algo inherente o posto de
traballo con independencia de quen sexa o funcionario/a que o desempefie. E
evidente que distintos postos de traballo correspondentes a un mesmo grupo de
titulacion funcionarial ou clasificacion profesional poden ter asignado un
Complemento Especifico en diferente contia; agora ben, esta diferenza non pode
supofier discriminacion.

O TS en sentenza de data 20.05.1994 sinala que para apreciar discriminacion na
fixacion de distintos Complemento Especifico a determinados postos de traballo
precisase dunha clara identidade nas circunstancias concorrentes nos postos
comparados.

V. A identidade nas circunstancias concorrentes nos postos de traballo agora
comparados, posto de XEFE/A NEGOCIADO XUNTA DE GOBERNO LOCAL e posto
de XEFE/A NEGOCIADO DE ACTAS DO PLENO, é obvia. De feito (e de dereito)
ambos postos tiveron unha exacta contia no Complemento Especifico en, ao
menos, os Ultimos vinte e cinco anos.

Non existe razon obxectiva algunha (tampouco razoable) para que no Anexo de
persoal para a anualidade 2020 no que relacionanse e valoranse a totalidade dos
postos de traballo existentes na organizacion, no documento, “Retribuciéns
dotacions segundo programa”, o posto de XEFE/A NEGOCIADO XUNTA DE
GOBERNO LOCAL tefia, no Complemento Especifico, unha contia de 17.774,54
euros e o posto de XEFE/A NEGOCIADO DE ACTAS DO PLENO tefia, no mesmo
Complemento Especifico unha contia de 12.655,68 euros.

O explicamos.

O posto de traballo de 109.2, XEFE/A NEGOCIADO XUNTA DE GOBERNO LOCAL,
adscrito na RPT municipal (BOP do 17.06.2017) o grupo C1 de clasificacion
profesional, & Subescala Administrativa de Administracion xeral, con nivel de
Complemento de Destino 22, con Cdédigo de Titulacién 3, é un posto de apoio e
colaboracion inmediata nos tramites e nas funciéns que corresponden o posto
de “Secretario/a do Goberno Local”, funcionario de Administracion Local con
habilitacion nacional. Baixo a sua dependencia xerarquica existe un posto de
traballo.

O posto de traballo 110.3 XEFE/A NEGOCIADO DE ACTAS DO PLENO, adscrito na
RPT municipal (BOP do 17.06.2017) o grupo C1 de clasificacién profesional, &
Subescala Administrativa de Administracién xeral, con nivel de Complemento de
Destino 22, con Cddigo de Titulacién 3, é un posto de apoio e colaboracion
inmediata nos tramites e nas funcidns que corresponden os postos de
"Secretario/a xeral do Pleno” e de "Secretario/a da Administracion Municipal”,
funcionarios de Administracion Local con habilitacion nacional. Baixo a sUa

dependencia xerarquica existe un posto de traballo.

Pouco mais cabe argumentar. Sen prexuizo das suas particularidades e
especialidades de cadauln dos postos no que é o apoio e colaboracién que prestan

os postos dos que dependen (en ambos casos Func. de Hab. Nac. E das que agora
falaremos) a identidade dos postos, a sia homoxeneidade, é obvia. Entendemos
que o "dereito de igualdade" é o dereito o ser tratado nos mesmos términos de
guen se encontra nunha situacién xuridica equivalente. .

As funciéns inherentes e reservadas o posto “Secretario/a do Goberno Local”, do
que depende o posto XEFE/A NEGOCIADO XUNTA DE GOBERNO LOCAL e do posto
“Secretario/a xeral do Pleno”, do que depende o posto XEFE/A NEGOCIADO DE
ACTAS DO PLENO, vefien determinadas respectivamente nos artigos 122.5 e 126.4
da LBRL e nos artigos 3.2 e 3.3 do R.D. 128/2018 de 16 de marzo, polo que se
regula o réxime xuridico dos funcionarios de Administracion Local con habilitacion
de caracter nacional.

Da lectura e do contido dos preceptos citados non se desprende que o contido e as
condicions particulares dos postos de traballo mencionados (Secretario/a do
Goberno Local e Secretario/a xeral do Pleno) impliquen para o posto de
“Secretario/a do Goberno Local” unha maior dificultade técnica, unha maior
dedicacién, unha maior incompatibilidade, unha maior responsabilidade ou unha
maior penosidade que para o posto de “Secretario/a xeral do Pleno”. E mais, o
Pleno, integrado polo alcalde e os Concelleiros, € o o6rgano de maxima
representacion politica dos cidadans no goberno municipal, artigo 122.1 LBRL.

VI. Se iso é asi, se do contido e condicions do posto de “Secretario/a do Goberno
Local” e do contido e condicions do posto de “Secretario/a xeral do Pleno” non se
aprecia, (i) nin unha maior dificultade técnica; (ii) nin unha maior dedicacion; (iii)
nin unha maior incompatibilidade; (iv) nin unha maior responsabilidade; (v) ni
unha maior penosidade, o mesmo cabe predicar respecto do contido e
condiciéons dos postos de apoio e colaboracion inmediata a eles; tratase, en
consecuencia, de situacidéns xuridicas equivalentes.

O contrario, é dicir, unha valoracién distinta e, consiguentemente, unha diferente
contia no Complemento Especifico implica unha evidente e manifesta desigualdade
e una obvia discriminacion que resolta contraria a Dereito ao non ser nin obxectiva
nin razoable.

E mais, ambos postos (“Secretario/a do Goberno Local” e “Secretario/a xeral do
Pleno) tefien na RPT municipal idéntico importe no Complemento Especifico.
Reitérase, se isto é asi resulta imposible de xustificar que os postos adscritos o
seu apoio e colaboracion inmediata tefan no seu Complemento Especifico a
diferenza que se pretende (17.774,54 euros e 12.655,68 euros) ou calquera
outra.

Esta decision, de materializarse no documento “Retribuciéns dotacions segundo
programa”, resultaria contraria a identidade dos postos de traballo no que se refire
a slas condicions de dificultade técnica, de dedicacion, de responsabilidade e
outros factores analogos e conculcaria os Dereitos Fundamentais de igualdade,
artigo 14.1 CE e de acceso (e permanencia) na funciéon publica en condicions de
igualdade, artigo 23.2 CE.

VII. Sen prexuizo do exposto respecto da identidade nas circunstancias
concorrentes nos postos de traballo comparados cabe lembrar o contido e
condicidns do posto de “XEFE/A NEGOCIADO DE ACTAS DO PLENO”,

O Concello de Vigo, como municipio de gran poboacién, regulase respecto a sua
organizacion e funcionamento polo disposto no Titulo X da LRBRL que concibe o
Pleno como érgano de maxima representacion politica dos cidadans no goberno
municipal establecendo. como necesario, .€ con caracter de. 6rgano directivo,.o
posto de secretario xeral do Pleno.

VIIL. I. En data 9.05.2013 elaborouse Instrucién da Secretaria xeral do Pleno na
que se determina como unidades xerarquicamente dependentes desa Secretaria o
posto de “"XEFE/A NEGOCIADO DE ACTAS” do Pleno e das stias Comisiéns e o
posto "AUXILIAR DE ACTAS” tamén do Pleno e das stas Comisiéns, na mesma
Instrucion concrétanse as funciéns correspondentes a cada un dos postos.

O posto de “XEFE/A NEGOCIADO DE ACTAS” ten asignadas as seguintes funcions:

- Xestionar a unidade administrativa, realizando, definindo e supervisando o
traballo segundo as indicacidons da Secretaria xeral.

- Propofier novos procedementos de execucién das tarefas administrativas.

-Certificacion material, co visto e prace da Presidencia do Pleno, e rubrica dos
asuntos incluidos na Orde do Dia das sesidns plenarias e dos seus acordos que
consten nos Libros de Actas.

- Colaboracion coa Secretaria xeral na execucion dos expedientes incluidos na
Orde do Dias das sesions plenarias e publicacion dos acordos nos diarios oficiais e
outros medios cando resulte preceptivo, facilitando aos interesados a sta consulta.

-Supervision das Actas emanadas do Pleno e das stias Comisions e remisién das
mesmas en prazo e forma & Subdelegacién do Goberno e Conselleria competente
da Administracion Autondmica.

-Reproducién das Actas aprobadas nos Libros de Actas.

-Organizacion e custodia das Actas e documentos do Pleno, das stias Comisiéns e
da Xunta de Voceiros.

- Xestién, conservacion, mantemento e actualizaciéon do arquivo administrativo do
Pleno con especial dedicacién dos expedientes relativos as Mociéns incluidas na
Orde do Dia das sesiéons plenarias e os Regulamentos municipais.

- Posta a disposicidon dos d6rganos do Pleno e dos voceiros dos grupos politicos
municipais a documentacidn requirida.

- Xestion da convocatoria das sesions do Pleno e custodia da documentacién
integra dos expedientes.

- Xestion do Rexistro xeral do Pleno (entradas e saidas) e compulsa dos
documentos que se presenten ante o Rexistro.

- Elaboracion dos indices dos asuntos correspondentes ao Pleno e as suas
Comisions.

- Elaboracién dos indices dos asuntos correspondentes & Orde do Dia da Xunta de
Voceiros asi como a coordinacion coa Alcaldia para concretar a data da
convocatoria.

-Xestion do uso do Salén de Sesidns e dos medios de reproducion existentes no
mesmo.

- Xestién da toma de posesion dos concelleiros electos e cese dos concelleiros
requirindo as credenciais e demais documentacion necesaria e xestién, en
coordinacién coa Tesoureria municipal, das suas retribucidéns.

- Xestion, en coordinacion co Departamento de Recursos Humanos, das
credenciais, vida laboral e demais documentacion persoal dos concelleiros electos,
a efectos da suUa alta na Seguridade Social.

- Redactar Resoluciéns, Dilixencias e Oficios de tramitaciéon e Notas Interiores.
-Asistencia & Secretaria xeral nas tarefas e actividades que lle encomende.

-Informar e atender aos cidadans sobre calquera asunto competencia do
Negociado.

-Coordinacion da Secretaria xeral coa paxina web do Concello.

- Asumir o traballo do persoal adscrito ao Negociado en caso de ausencia non
prolongada, ben sexa por baixa laboral, vacaciéns ou asuntos propios.

- Realizar as tarefas complementarias que lle sexan encomendadas pola Secretaria
xeral do Pleno relacionadas co contido do posto ou que resulten necesarias por
razén do servizo.

VII. II. Posteriormente, en data 30.05.2016, e conforme o artigo 122.5 da LRBRL
o Pleno prestou aprobacién ao Regulamento Organico do Pleno, ROP, o cal no seu
Capitulo V regula os servizos do Pleno e concretamente os seus medios, artigo 39;
o posto do secretario xeral do Pleno, artigo 40, e 0 Rexistro do Pleno, artigo 41.

En relacién aos medios o artigo 39 do ROP determina, “O Pleno disporéa dos
medios persoais e materiais necesarios para o desenvolvemento das suas
funcions. No Pleno existe unha Secretaria Xeral, que o serd tamén das suas
Comisiéns, a quen lle corresponde, baixo a direccion da Presidencia, a asistencia,
apoio e asesoramento xuridico de ditos érganos, asi como a administracion dos
medios necesarios para que o Pleno desenvolva con eficacia as suas funcions.

A estrutura e as unidades dependentes da Secretaria xeral seran establecidas por
acordo do Pleno a proposta de seu titular e co prace da Presidencia; a
determinacion das funcions dos postos de traballo adscritos & Secretaria xeral
realizarase polo secretario”.

VII. III. Asi mesmo trala entrada en vigor do Real Decreto 128/2018, do 16 de
marzo, polo que se regula o réxime xuridico dos Funcionarios de Administracion
Local con Habilitacion de caracter nacional, modificouse a Relacion de Postos de
Traballo do Concello (RPT) creandose a unidade administrativa “Secretaria de
Goberno Local” coma unidade diferenciada da "“Secretaria xeral do Pleno”.

Adscritos @ Secretaria xeral permanecen o posto de “Secretario/a xeral de Pleno”,
posto 110.01; o "“Secretario/a de Administracion Municipal”, 110.03; o posto
“Xefe/a de Negociado Actas”, 110.4 e o posto de “Auxiliar de Actas, 110.07.

VIL. 1IV. Respecto das funcidns do secretario xeral do Pleno, artigo 122.5 da LRBRL,
cabe sinalar a especial dedicacion e responsabilidade que, baixo a supervisién do
secretario xeral, leva a cabo o posto “XEFE/A NEGOCIADO DE ACTAS”, neste
sentido caben destacar as seguintes:

Redaccion e custodia das Actas do Pleno

Asistencia 6 Presidente do Pleno para asegurar a convocatoria das sesiéns.
Comunicacién, publicacién e execucion dos acordos plenarios.

Levanza e custodia do Rexistro de Intereses.

O artigo 41 do ROP relativo ao Rexistro do Pleno sinala, "Da Secretaria xeral do
Pleno dependera un Rexistro propio e difrenciado dedicado 6 asento das iniciativas
e @ entrada e saida dos documentos relacionados co Pleno e as stas Comisidns.
En todo o non previsto no presente Regulamento, o réxime de presentacién dos
documentos serd o establecido na lexislacion sobre procedemento administrativo
comdun.

O Rexistro do Pleno elaborara un estado de actividade no que se reflectirdn por
orde cronoloxica as Mocions pendentes de incluir na Orde do Dia. O estado de
actividade manterase actualizado e estaré a disposicién dos concelleiros que o
soliciten”.

VII. V. En relacién a tramitacion administrativa cabe sinalar que Lei 39/2015, do 1
de outubro, do Procedemento Administrativo Comun, LPACAP, de aplicacion &
Administracién Local, integra a regulacion da Administracién Electrdnica
introducindo novidades nesa materia nas que destaca a xeralizacidon da utilizacion
de medios electrénicos no procedemento administrativo comdn e concretamente,

- A comunicacién por via electrénica entre os interesados e as Administraciones
configlrase como un dereito e, nalglns casos, como unha obriga;

- Articulacion da utilizacion de medios electrénicos polas Administraciones na
tramitacién dos procedementos;

- Novo réxime de notificacions electrénicas.

VII. VI. Asi mesmo cabe sinalar que a LPAC e a Lei 40/2015, do 1 de outubro, de
Réxime Xuridico do Sector Publico (LRXSP), tamén introducen importantes
novidades nos aspectos relativos ao exercicio da potestade normativa. Neste
sentido cabe citar a regulacién dunha consulta publica con anterioridade &
redaccién das propostas; o reforzamento do papel da Memoria da Andlise de
Impacto Normativo, como documento bdsico para cofiecer e valorar o alcance de
cada disposicidon; o establecemento de mecanismos para asegurar a calidade
normativa e a prevision de procedementos de avaliacion ex post das normas
aprobadas. Dentro de ditas novidades, ten unha importancia fundamental a
prevision do Plan Normativo ao que fai referencia o artigo 132 do primeiro dos
textos legais citados e cuxa regulacién se recolle agora no artigo 25 da Lei do
Goberno na redaccién dada pola Lei 40/2015.

O Plan Normativo cumpre unha primeira funcion fundamental: “asegurar a
congruencia de todas as iniciativas que se tramiten e [...] evitar sucesivas
modificaciéns do réxime legal aplicable a un determinado sector ou é&rea de
actividade nun curto espazo de tempo”. Perséguese, desta forma, evitar no posible
a proliferacién de normas, asegurando a sua coherencia. En definitiva, tratase de
mitigar, no posible, as consecuencias adversas da complexidade do sistema
xuridico. Unha segunda funcion do Plan consiste en dar a cofiecer a todos os
axentes cales son as normas previstas para cada ano natural, o que sen dubida
incrementa a transparencia na producion normativa. Esta é a razén pola que o
artigo 132 da Lei 39/2015 impdn a publicacion do Plan no Portal da Transparencia.

Como consecuencia desta nova obriga local dende a Secretaria xeral do Pleno e
dende a Xefatura de Negociado de Actas tramitaronse o Plan anual normativo do
Concello de Vigo para o ano 2018 (Expte 1464/110; Rexistro Pleno 1653/1101) e
para o ano 2019 (Expte 1560/110 Rexistro Pleno 1902/1101); actualmente
atépase en tramitacion o Plan para o ano 2020.

VII. VII. Asemade en materia de uso de medio electronicos o Decreto 24/2018, do
15 de febreiro, sobre os Libros de Actas e de Resoluciéons das Entidades Locais
galegas obriga a formacion dos Libros de Actas en soporte electrénico.

VII. VIII. Ademais do exposto tense producido no posto de Xefatura de Actas do
Pleno un incremento de tarefas respecto das funcidons encomendadas na Instrucion
de data 9.05.2013 que, sen animo exhaustivo, concrétanse nas seguintes:

- Tramitacion electrénica dos expedientes e dixitalizacion de documentos (Rexistro
de Intereses e Comptabilidade dos concelleiros/as, Rexistro do Pleno)

- Xestion administrativa do Consello Social da Cidade

- Xestion do Rexistro de Intereses e compatibilidades dos concelleiros/as, labores
de disociacion de datos aos efectos do cumprimento da normativa en materia de
transparencia e protecciéon de datos.

- Colaboraciéon administrativa, apoio e coordinacién na tramitacion e seguimento
dos expedientes da Mancomunidade da Area Intermunicipal de Vigo, da Fundacion
Marco, da Fundacién Vigo en Deporte, da Area Metropolitana de Vigo e da Xerencia
Municipal de Urbanismo respecto das funciéns encomendadas & Secretaria xeral do
Pleno nestes entes publicos.

- Apoio e colaboracién administrativa inmediata (traslado de expedientes, atencién
telefénica, tarefas administrativas...) nos tramites e funciéns do posto de
Secretario/a da Administracion Municipal, un posto que, entre outras (Mesa de
Contratacion), ten asumido o asesoramento xuridico puntual e especializado dos
Departamentos Municipais de Parques e Xardins, Festas, Deportes e Cultura.

- Realizacién de novas tarefas administrativas derivadas da aprobacién de
Regulamentos e Ordenanzas segundo o procedemento previsto no artigo 75 e
seguintes do ROP no relativo ao tramite de presentacion de emendas previa a
aprobacién inicial polo Pleno da Corporacion.

- Realizacion de novas tarefas administrativas derivada da aprobaciéon dos
Orzamentos segundo procedemento regulado no artigo 81 e seguintes ROP
relativo ao tramite de presentacion de emendas previa a aprobacion inicial do
mesmo polo Pleno da Corporacion.

- Control dos prazos de presentacion no Rexistro xeral do Pleno de emendas aos
Regulamentos, Ordenanzas, Ordenanzas fiscais e Orzamento.

- Control dos prazos de_presentacion no Rexistro xeral do Pleno de emendas &s
Mociéns incluidas na Orde do Dia do Pleno, artigo 64.2 ROP.

- Control e xestion das "preguntas" presentadas no Rexistro xeral do Pleno
formuladas polos grupos municipais con 24 horas de antelacién & realizacion da
sesion

- Xestion e tramitacion dos expedientes do Plan anual Normativo.
- Xestidn das solicitudes de comparecencia de interesados no Pleno.

- Tramitacién das actas en soporte electronico e colaboracién na implantacién dos
libros de actas electrénicos e rexistro auxiliar electrénico de pleno.

VIII. O artigo 69 do Real Decreto Lexislativo 5/2015, do 30 de outubro, polo que
se aproba o Texto Refundido da Lei do Estatuto Bdasico do Empregado Publico
determina, "La planificacion de los recursos humanos en las Administraciones
Publicas tendra como objetivo contribuir a la consecucién de la eficacia en la
prestacion de los servicios y de la eficiencia en la utilizacién de los recursos
econémicos disponibles mediante la dimensién adecuada de sus efectivos, su
mejor distribucion, formacion, promocion profesional y movilidad”; o artigo 74 do
mesmo texto legal sinala, “Las Administraciones Publicas estructurarén su
organizacion a través de relaciones de puestos de trabajo u otros instrumentos
organizativos similares que comprenderan, al menos, la denominacion de los
puestos, los grupos de clasificacién profesional, los cuerpos o escalas, en su caso,
a que estén adscritos, los sistemas de provision y las retribuciones
complementarias”

O artigo 4 do Real Decreto 861/1986 regula o complemento especificoe
determina, "1. El complemento especifico estd destinado a retribuir las condiciones
particulares de algunos puestos de trabajo en atencion a su especial dificultad
técnica, dedicacién, incompatibilidad, responsabilidad, peligrosidad o penosidad.
En ningun caso podra asignarse mas de un complemento especifico a cada puesto
de trabajo, aunque al fijarlo podran tomarse en consideracién conjuntamente dos
0 mas de las condiciones particulares mencionadas que puedan concurrir en un
puesto de trabajo.

2. El establecimiento o modificacion del complemento especifico exigird, con
caracter previo, que por la Corporacion se efectue una valoraciéon del puesto de
trabajo atendiendo a las circunstancias expresadas en el numero 1 de este
articulo.

3. Efectuada la valoracion, el Pleno de la Corporacion, al aprobar la relacion de
puestos de trabajo, determinard aquéllos a los que corresponde un complemento
especifico, sefialando su respectiva cuantia.

4. La cantidad global destinada a la asignacion de complementos especificos
figurara en el presupuesto y no podra exceder del limite méaximo expresado en el
articulo 7.2, a), de esta norma”.

O artigo 3.7 do Real Decreto-Lei 24/2018, do 21 de decembro, polo que se
aproban medidas urxentes en materia de retribuciéns no dmbito do sector publico,

habilita 4s Corporaciéns Locais &s adecuaciéns retributivas que, con caracter
singular e excepcional, resulten imprescindibles polo contido dos postos de
traballo, pola variacién do nimero de efectivos asignados a cada programa ou polo
grado de consecucion dos obxectivos fixados ao mesmo. .

En consideracion as novas funciéns encomendadas respecto das asignadas na
Instrucion de 9.05.2013 e especificadas no apartado VII deste escrito de
Reclamacion, procede que no Anexo de persoal no que se relacionan e valoran a
totalidade dos postos de traballo existentes na organizacién municipal, paxina 485
do Expediente de Orzamento 2020 (“Retribucions dotaciéns segundo programa”),
se modifique, co caracter singular e excepcional e en virtude das razéns expostas,
o importe do Complemento Especifico do posto de “XEFE/A DE NEGOCIADO DE
ACTAS” da Secretaria xeral do Pleno, Programa 9200. Cof. 110, na contia
correspondente o Cédigo 305, en definitiva, no importe de 17.774,54 euros igual
0 que consta para o posto de “XEFE/A NEGOCIADO XUNTA DE GOBERNO LOCAL”
Programa 9200. Cof. 109. da Secretaria do Goberno Local.

IX. No Expediente de Orzamento para a anualidade 2020 non consta na Memoria
explicativa (tampouco noutro documento) mencion algunha o procedimento nin os
fundamentos a través dos cales se ten realizado a valoraciéon do posto de traballo
de “XEFE/A NEGOCIADO XUNTA DE GOBERNO LOCAL" a fin de determinar para tal
anualidade un incremento do 40,44 % na contia do seu Complemento Especifico,
en definitiva, un importe de 17.774,54 euros, unha modificacién que
entendemos substancial (principal) en relacién co Orzamento vixente.

Entendemos que tal valoracion (ou tal adecuacion retributiva singular e
excepcional), non foi pola via de feito e que foi, ou debeu ser, ainda que non
consta no Expediente, en atencidon & concurrencia e a intensidade coa que inciden
determinadas circunstancias que xustifican dito incremento e conforme cos
criterios obxectivos definidos para a catalogacion ou valoraciéon de postos, criterios
que tamén descofiézense pois tampouco constan no Expediente, feito que implica
unha debilidade legal na elaboracién e aprobacidn do Anexo de persoal do
Orzamento.

Conclusion. En base ao expuesto solicito do Pleno admita a tramite esta
RECLAMACION presentada en tempo e forma & aprobacion inicial do Orzamento
do Concello de Vigo para a anualidade 2020, Anexo de persoal.

O Orzamento do Concello de Vigo para a anualidade 2020, Anexo de persoal,
omite respecto do posto “XEFE/A DE NEGOCIADO DE ACTAS” o crédito necesario
para o cumprimento de obrigas esixibles ao Concello en virtude de preceptos
legais cales son, (i) a igualdade retributiva do posto co posto de similar contido
citado neste escrito, artigos 14 e 23.2 CE e/ou, (ii) a necesaria adecuacién
retributiva singular e excepcional do posto “"XEFE/A DE NEGOCIADO DE ACTAS"
consecuencia da especial dedicaciéon e responsabilidade do seu contido, artigo 4
Real Decreto 861/1986.

O posto atépase adscrito o Pleno do Concello, 6rgano de maxima representacion
politica dos cidadans no goberno municipal, artigo 112.1 LBRL.

Conforme o exposto solicito do Pleno a adopcién do seguinte acordo:

A estimacion da presente RECLAMACION no sentido de determinar para o posto
de “XEFE/A NEGOCIADO DE ACTAS” Programa 9200. Cof. 110. da Secretaria xeral
do Pleno un importe na cuantia do Complemento Especifico de 17.774,54 euros,

Cddigo retributivo 305. .

*

Vigo, 4 de decgmbro de 2019

